
Zetn k’ik mien baksje an

Toen zien k ik soap achter soap, achter soap

’t is mien familie nie

‘k voeln mien niet tuus 

in heel dien oop

’t is zo gekoop

dat makt mien rekening nie

wien dat er anhoedt me wien

ik zoen nu vele liever e toer 

me miene velo gon rien

en dat ze wroeteln da ze wiln 

’t go mien nie an

ik en doar gin voeling mee

ik komn doar triestieg van

Ik zitn ko 

Voor mienen tv

Ik doen mien ogen toe

Ik doen nie mi mee

Ol dat gezever

Ol die loze tam tam

Dat makt mien

Zo verdrietieg 

En mien hersens zien lam

Deur dat gezeem en gedram

Oltiet die zelfste bv’s

In ulder kanapeé’s

En oltie mo luln

En over ’t zelfste memmen

Ol die missen in negligé’s

Diepe décolleteés

Ze doen de kiekciefers e bitje klemn

En noem je  jan pier of pol

Je kriegt e camera in joen ol

Want ze

Toogn nu t’leevn lik dat is

Vooral de kak en de pis

En dat is ’t gene dat de menschen zo geren zien

Mo zien me niet beter eki

Me uuzne velo gon rien
Ik zitn ko 

Voor mienen tv

Ik doen mien ogen toe

Ik doen nie mi mee

Ol dat gezever

Ol die loze tam tam

Dat makt mien

Zo verdrietieg 

En mien hersens zien lam

Deur dat gezeem en gedram

